
Ek is die heel-agter vir ons skool se eerste rugby-span. Ons het 'n paar weke gelede een van die wedstryde gewen en daarna die oorwinning by Rudi se huis gaan vier. Rudi se ouers was nie daar nie en van die ouens het van Rudi se pa se drank uit die kabinet gehaal en begin drink. Ek wou nie daarvan hê nie, maar hulle het gesê dat dit pret sal wees. Ek het ook begin saamdrink en alhoewel dit nie vir my lekker was nie het ek aangehou totdat ek later baie mislik gevoel het.





Volgende week is die laaste wedstryd van die seisoen en Rudi het ons weer uitgenooi na sy huis toe. Ek is bang dat hulle my weer gaan ompraat om saam te drink. Wat dink jy moet ek doen? 





Die uwe





Bennie Basson

Ek het 'n baie goeie vriendin met die naam Sulizé. Terwyl ons nou die dag in Clicks na die lifstiffies gestaan en kyk het, het sy een gevat en in haar sak gesteek. Sy het uit die winkel uitgeloop sonder om hiervoor te betaal en toe ons buite kom dit vir my gegee. Sy sê dat sy dit gereeld doen en nooit uitgevang word nie. 





Ons gaan binnekort weer saam inkopies doen en ek is bang dat sy van my gaan verwag om ook iets te neem. Ek is bang dat sy sal dink dat ek 'n "spoil sport" is as ek nie saamspeel nie. Wat kan ek doen? Moet ek iemand vertel van hierdie slegte gewoonte van Sulizé? Sy is my beste vriendin en ek wil haar nie in die moeilikheid bring nie. 





Die uwe





Bianca Boonsaaier











